
శ్రీ దేవీ భాగవతము








క. తన తొల్లిఁటి శాపము త | ప్పనిదికదా  యనుచు నెంచి పలికెన్  మాసం

   బునఁ బురుషుఁడు మఱుమాసం | బునఁ స్త్రీ యగు నితఁడు మేలుబొనఁగూడు ననెన్.458   



క. ఆ మాటవలనఁ బురుషుం | డై మించి నరేంద్రుఁ డింటి కరిగి మహా శ్రీ

   ఘనుఁడై మాసము రాజ్యం | బును మాసము హర్మ్యవాసమును గావించెన్.
459 

  

క. జను లాతని రాచరికం | బునఁ దృప్తులు గాకయున్న భూపాలకుడున్  

   దనదు కుమారుని నవ యౌ | వనశాలి న్నిలిపె రాజ్యభరము వహింపన్.
460  



వ. ఇట్లు పురూరవునకుం బట్టాభిషేకంబు సేసి సుద్యుమ్నుండు దపఃకాంక్ష నరణ్యంబులకుం జని 

    నారదువలన నవాక్షరంబైన దేవీమంత్రంబు గ్రహించి నిరంతర ధ్యానపరాయణుండై తపంబు 

    సేయుచుండ. 
461 



సీ.  అరచెనా భయదఘోరారావమువ ధరా | దర గుహావళులు బ్రద్దలయి కూల 

    తెరచెనా నోరు వార్ధి  నదీ గిరులతోడ | భూగోళ మొక చల్దిముద్దగాగ 

    ఉరికెనా యమితశౌర్యోదీర్ణపద్దతి | సప్తనీరధు లొక్క చంగుగాఁగ

    ఉరికెనా కకుభాంత కుంభకుంభాంతర | పిశితంబు లొక కోఱఁ బెల్లగిలఁగఁ 



తే.గీ. దేజరిల్లెడి సింగంపు తేజి నెక్కి | మధుర మదిరా రసాస్వాద మహిమఁజేసి

    యతిమనోహరలీల మదాలసయయి | యంబ  సుగుణకదంబ ప్రత్యక్షమయ్యె.
462 



వ. ఇట్లు ప్రత్యక్షమైన దేవిం గాంచి సుద్యుమ్నుండు.
463 



ఉ. దేవి భవత్స్వరూపము నిదే కనుగొంటిని దివ్యసుందరీ 

    సేవితపావనాంఘ్రి సరసీరుహము ల్భజియించి మ్రొక్కెదన్ 

    కావలె నన్న సర్వమును గాచెడి  నీ కొక భార మైతినే 

    వీవకదమ్మ నావ భవనీరధికిం గరుణారసాంబుధీ.
464 



ఉ. నిన్ను నుతింప నే మునులు నేర్తురు మర్త్యులిఁకెంత వారు నీ 

    మన్నన గాదె దేవతలు మర్త్యులు భూతిసమేతు లౌట నీ 

    యున్నతి నీదయోదయము నూర్జితశక్తి యుదారధర్మసం 

    పన్నత కన్నతల్లి నిజభక్తసురద్రుమవల్లి సాధ్యమే.
465 



ఉ. వెన్నుఁడు దమ్మిచూలియును వెన్నెలరాయనికూనతాలుపున్  

    బన్నగరాజు నగ్ని రవి పంకజవైరి సురేంద్రుఁ డార్కియున్ 

    మున్నగు దేవతానికరము ల్గణియింపఁగలేరు నీ ప్రభా

    వోన్నతి నెవ్వ రే యితరు లోపుదురో జగదంబ తెల్పుమా.
466  



ఉ. ఓ జగదంబ  నిన్ను సుగుణోజ్వలుఁ డైన మురారి ఱొమ్మునన్

    దేజరిలంగ దాల్చి నియతిన్ భజయించుఁగదమ్మ నీపదాం












[image: ]

[image: ]

"https://te.wikisource.org/w/index.php?title=పుట:శ్రీ_దేవీ_భాగవతము_-_దాసు_శ్రీరాములు.pdf/119&oldid=373385" నుండి వెలికితీశారు


					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 2 డిసెంబరు 2021న 13:06కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

